Қойшы бала туралы аңыз.
Баяғы өткен заманда, 
Сарыарқа деген далада.
Қараған деген шөп өскен
Жан ­ жағынан жел ескен.
Қарағанды деген жер бопты,
Сол елді өзі басқарған,
Майлыбай деген бай бопты.
Бай малында шек жоқ­ты.
Байдың қызы Айсұлу,
Өзінен тек ай сұлу.
Көрсең көзің тоймайды,
Ақындар  өлең арнайды.
Ол байдың бар шопаны.
Аппақ аты баланың,
Айсұлуға ол ғашық,
Кездесуге ер асық.
Аппақтың өзіне ғашықтығын білетін Айсұлу да кет әрі емес еді. Екі жастың бірге болуына жігіттің кедейлігі кедергі. Аппақ та, оның әкесі Байжан да, атасы да сіңірі шыққан кедей болған.
Екі жас бір-біріне болды ғашық.
Көргенде бірін-бірі көңілі тасып.
Еш адамға сездірмей кездеседі.
Ғашық жүрек оңаша жан сыр ашып.
Айсұлу:
Күліп тұрмын тек жаным жай таппады,
Жылап жүрмін езуім байқатпады.
Кеудемдегі тулаған асау сезім,
Аяғын кісендетіп байлатпады.

Жүректе асау сезим тулап жатыр, 
Шығамын деп кеудемді бунап жатыр.
Жарқын жүзім жайдары жүргенімен,
жүрек жалғыз жапанда жылап жатыр.

Білемін түн артынан күн шығады,
Тек жүрек тар кеудеде тұншығады.
Жүрегім сүйемін деп айғай салса,
Аузымнан естілместей үн шығады.
Аппақ:
Жиып ап жүректен жыр-маржанын,
толқынып-тебіреніп жыр жазамын.
жүзіңнен ізгі ниет жалындап тұр,
өмірдің жеңіп өтер сын-тармағын.

сынар болсаң сыныңнан өтер едім,
сені асқақ арман қып кетер едім.
нәзік үнмен жанымда күлімде сен!
саған берген салмақты көтеремін!

көзің бар маржандай жалындаған,
көркіңе жігіт бар ма табынбаған?!
кеудемдегі жүректі сен ұрладың,
өмірдегі қызыққа алданбаған!

жігіттік қадірімді білер ма едің?
мен сияқты сен мені сүйер ма едің?
сүйем сені,менімен жүрші десем,
жүрегіңді сен маған берер ма едің?
­ Аппақ, екеуімізді жақтайтын адам жоқ.  Бірақ жүрекке әмір жүре ме? Сенің кедейлігің әкемнің шешіміне кедергі болғанымен, менің сезіміме кедергі еместігін біліп жүргейсің.
­ Айсұлу, екеуіміз серт байласайық. Тағдыр мұншалықты қатал болмас. Маған да бір күні бақыт құсы қонар. Аладымызда не боларын кім білген,  не де болса менің жүрегім тек қана сенің  қолыңда болады, соны біл.
Сол уақытта байдың бәйбішесі Айсұлуды іздеп шығады.
­Айсұлу, Айсұлу, қайдасың қызым...
­ Қош бол, Аппақ.
­ Қош.
Осылайша серт байласқан Аппақ пен Айсұлудың күндері өте береді. Күндердің күнінде қой жайып жүрген Аппақтың көзі ілігіп кетеді. Түсінде ол сақалы беліне жеткен ақ шапан киген Қыдыр атаны көреді.
Ата:
­ Балам, орныңнан тұр. Мен саған байлықтың көзін көрсетемін. Артымнан ер, ­ дейді.
Аппақ:
­ Ата, ол қандай байлық? ­ деп сұрайды.
­ Артымнан ерсең көресің, ­ дейді Қыдыр ата.
Аппақ орнынан тұрып, атның артынан ереді. Біраз жүрген соң, екеуі бір інге кезігеді.
­ Байлық осында  ­ деп, Қыдыр ата ғайып болады.
­ Суыр да байлық болыпты ма ­ деген Аппақтың сөздері жауапсыз қалды.
Не де болса көруді ұйғарған Аппақ інді қазады да, түбінен қара тас тауып алады. Осы кезде қайдан екені белгісіз Періште пайда болады.
Періште:
­  Бұл бояу болса, халыққа сатып баисың ­ деді періште.
Аппақтың артынан:
­  Кәдімгі тас қой, оны қайтесің?  Осы да байлық  болыпты ма? ­ деген дауыс шығады.
Жігіт бұрылып қараса, артынды, Шайтан тұр екен. Шошып кеткен Аппақ ұйқысынан оянып кетеді.
Ертеңіне суыр аулап жүріп, Аппақ түсінде көрген қара тасты өңінде тауып алады. Бірнеше тасты қалтасына салып, ол ауылға қайтты. Ауыл адамдары алыстан келген қонақты қарсы алып, әбігерде жүр екен. 
Би (Ақмөлдір мен Асида).
1 ақсақал:
­ Ал, Тәттімбет, шырағым, домбыраны ал, күй ­ өнер, ал өнердің ұяттығы жоқ, білгенің елдің қажетіне жараса, аяма ортаға сал. Көрінбеген өнер көмбе сияқты. Көмбедегі дүние ­ көрдегі дүние. Өнеріңді көрсетіп жіберші.
Тәттімбет:
־ «Кеме қасында қайық жүзе алмайды» - деген сөз бар. Алты арыс қазаққа мәлім Қорқыттай бабалардың қасында бізке күйшілік қайда? Көп өнерім жоқ, көңілдеріңіз қалмасын бір күй тартып жіберейін.
Күй (Дастан).
Бай:
־ Алыңыздар, қонақтар, сусын ала отырыңыздар.
2 ақсақал:
־ Шырағым, мына қымыз дәмді екен. Бірақ одан да мына сенің күйің шырынырақ көрінді. Жұртты тамсандырдың да қойдың. Тағы бір қайталап жіберші.
2-ші күй (Дастан) 
2 ақсақал:
­ Ой, бәрекелді, өркеннің өссін.
3 ақсақал.
­ Бәрекелді, өнерің қырға шауып, шыңға жетсін, қарағым.
Аппақ тастарын алып, ауыл ақсақалдарының ортасына барады. Тасты аударыстырып қараған ақсақалдар:
1 ақсақал:
­ Бұл не тас болды екен?
Бай:
­ Тас емес, қатқан тезек емес пе? 
2 ақсақал:
­ Тас та емес, темір де емес, не болды екен?
3 ақсақал.
­ Бояуға да онша ұқсаңқырамайды.
Ақсақалдардың сөзталасын естіген қонақ:
­ Не болды ­ деп ортаға кіреді.
Тасты қолына ала бергенде, тас қолынан домалап кетіп ошақтағы отқа түсіп кетеді. Отқа түскен тас лап ете қалады. 
­ Тас жанып жатыр.
­ Тас жанды.
­ Япыр­ай тас жана бастады. 
Бай:
· Тас та жанады екен-ау.
Қонақ Аппаққа:
Жаям десең халыққа,
Атың менен даңқыңды.
Бір қолқам бар өтесең,
Берейін көп қып алтынды.

 Бай:
Қандай алтын? Қайда тұр?
Қонақ:
Көмір ше анау оттағы.

Бай:
Көмір?
Алтын боп па сол дағы?

Қонақ Байға:
Байқап тұрмын, байеке,
Сенбей тұрсыз сіз маған,
Аппаққа қарап:
Шының, қанша бағасы?
Сатсаң оны, мен алам.

Аппақ:
Сатсам?
Бердім...
Тегін ал.
Көтергенше арбаңыз.

Бай:
Күйе боп бірақ ұятқа,
Жұрт алдында қалмаңыз.

Қонақ:
Қалжыңы жоқ...
Сенсеңші,
Құны қанша тұрады?
Қоры қандай ­ Көп пе? Аз ба?
Қай жерде қане шығады?

Қонаққа көмір тапқан жерді көрсетіп, Аппақ байлыққа кенелді. Айсұлуға қалыңмалын төлеп, арманына жетті. 
Міне, осылай қараған деген өсімдік өскен аймақтан көмірдің бірінші анықталуы осылай болған екен. 
Осымен біздің ертегіміз аяқталды, ал енді барлығымыз қосылып «Қарағанды вальсін» орындайық. 

Меруеш Башай «Қарағанды вальсі»

Қарағанды құс жолын
Маңдайға алып
Күннен күнге барасың
Әнге айналып
Сарыарқа сайран елім
Сен менің айна гүлім
Аққудай қанатымды
Саған деп жайған едім
Өмірлік тағдырымды
Өзіме байлап едім
Жарқырап жайна менің
Арман елім.

Аңызы шахар Сарыарқа
Төсіндегі
Ғарыш сарай әлемнің
Көшіндегі
Тең де үлкен қаласың сен
Жарқ етіп жанасың сен
Сарыарқа төріндегі
Жұлдыз боп жанасың сен
Батыс пен Шығысымның
Бекеті, арасы сен
Гүлденіп, түрленіп тек
Барасың сен.

Қара алтынды  күмбелі
Күміс елі
Төрт құбыла саған тек
Тиесілі
Жұмағы жан адамның
Гүл бағы балалардың
Көгілдір гүлзарыңды
Көктемге балағанмын
Даласы даналардың
Қаласы даралардың
Кеніші қазағымның
Қарағанды.

Жұмағы жан адамның
Гүл бағы балалардың
Көгілдір гүлзарыңды
Көктемге балағанмын
Даласы даналардың
Қаласы даралардың
Кеніші қазағымның
Қарағанды.

